
Llythyr  Bugeiliol i’r holl ffyddloniaid ar gyfer Dydd Sul yr Adfent 2011.

Tuag at ddiwedd Llythyr Cyntaf i Timotheus, ceir darlleniad cyffrous :

“Gorchymyn di i gyfoethogion y byd presennol beidio â bod yn falch, ac iddynt sefydlu eu gobaith nid ar ansicrwydd cyfoeth ond ar y Duw sy’n rhoi inni yn helaeth bob peth i’w fwynhau. Annog hwy i wneud daioni, i fod yn gyfoethog mewn gweithredoedd da, i fod yn hael ac yn barod i rannu, ac felly i gael iddynt eu hunain drysor fydd yn sylfaen sicr ar gyfer y dyfodol, i feddiannu’r bywyd sydd yn fywyd yn wir.”(1 Timotheus 6: 17-19)

Yn yr amserodd caled presennol, efallai nad ydym yn teimlo’n llewyrchus o gwbl, ond yn nhermau byd eang wrth gwrs yr ydym, a bydd llawer ohonom yn gallu edrych ymlaen at y Nadolig yn hyderus o gartref diogel a dathliadau teuluol. Fodd bynnag, beth bynnag yw eich sefyllfa bersonol, y mae’r Beibl yn ein hannog ni yn y darlleniad hwn i feithrin ysbryd o haeliondeb. Mae’r darlleniad yn dilyn thema sy’n gweu ei hun trwy holl lyfrau’r Beibl, sef bod y bywyd hapus i’w gael wrth roi ac nid wrth dderbyn, wrth ddefnyddio'r hyn mae Duw wedi ei rhoddi i ni i drawsnewid bywydau y rhai sydd o’n cwmpas.  

Yr un darlleniad yw ffynhonell y frawddeg – yr arwyddair – sydd wedi ei ddewis gan y Pwyllgor Sefydlg ar gyfer y flwyddyn sydd o’n blaenau: “Gafaelwch yn y bywyd sydd yn wir fywyd”.

Mae’r frawddeg hon yn galw arnom i gychwyn y flwddyn Eglwysig trwy ystyried yr hyn sydd yn wirioneddol bwysig yn ein bywydau. Mae’r ffydd Gristnogol yn hawlio bod bywyd yn ei gyflawnder i’w gael ac fe gychwyn  gyda ffydd yn Iesu. Canfyddir gwir fywyd yn y lle cyntaf pan wnawn heddwch gyda Duw a chaniatau iddo ddod i’n bywydau. Dywedodd Iesu ei hun “Yr wyf wedi dod er mwyn i ddynion gael bywyd, a’i gael yn ei holl gyfiawnder” (Ioan 10.10) a ganed Duw yn faban ym Methlehem er mwyn ein sicrhau ni o’i faddeuant a’i groeso, os, fel y mab afradlon, y trown a theithio tuag at ein gwir gartref. Mae bywyd fel disgyblion Cristnogol yn cychwyn pan fydd pob un ohonom yn dod at Grist ac yn gwneud ein heddwch gydag ef, heddwch nad yw’n seiliedig ar unrhyw ymdrech i wneud ein hunain yn deilwng, ond ar ollwng gafael, gan gydnabod bod cariad Duw yn cael ei roi yn ddi-amod.
Ond mae neges Iesu, a neges y Nadolig, yn fwy na hyn. Dywedodd Iesu hefyd, “Derbyniasoch heb dâl, rhowch heb dâl.” (Mathew 10:8).  Rwyf wedi cyfarfod llawer o Gristnogion yn fy mywyd, ond y rhai sydd wedi gwneud yr argraff fwyaf arnaf yw’r rhai hynny sy’n ymddangos i fod yn hael gyda’u bywydau.  Gall hyn ddod yn syml trwy lawenydd y lletygarwch a gynnigir ganddynt, eu chwerthin parod a sydyn, neu barodrwydd i dderbyn eraill; gall fod yn wasanaeth gwirioneddol haelionus neu aberth oherwydd bod eraill yn bwysig iddynt. Mae haelioni yn egwyddor beiblaidd sy’n ymddangos i weithio.
Gwn fy mod i fy hun angen bod yn fwy haelionus - yn y ffordd yr wyf yn ystyried eraill, yn y ffordd rwyf yn ymdrin â hwy. Fy ngweddi ar gyfer pawb o’n teulu esgobaethol am y flwyddyn sydd o’n blaenau yw y byddwn yn dod yn bobl sy’n fwy llawn haelioni; y bydd safon i haeliondeb ein bywydau sy’n adlewyrchu haelioni Duw, ac sydd yn arddangos agwedd sy’n cael effaith ar fywyd y byd.

Mae’n hesgobaeth yn wynebu sawl her: i ddysgu bod yn bobl, sydd nid yn mynychu’r Eglwys yn unig, ond sy’n ymgorffori’r Eglwys yn ein bywydau, ac mae’r camau ar gyfer cyflawni hyn yn eich dwylo chi. Bydd yr esgobaeth yn ymdrechu i gyfleu ei nheges mewn amrywiol ffyrdd yn ystod 2012. Fy ngobaith yw, y gallwn gyda’n gilydd greu Eglwys leol yn yr hon y byddwch yn teimlo bod gennych fuddiant ynddi; sy’n cynnig dysgeidiaeth a chymdeithas ynghyd ag addoliad a bywyd o safon fydd yn eich helpu chi i dyfu mewn sancteiddrwydd. Os yw ein harwyddair yn golygu unrhyw beth, fodd bynnag, fe olyga bod yr her i newid yn gyfrifoldeb ar bob un ohonom, yn ein hymateb hael i gariad Duw a ddatguddir yn Iesu. Boed i Dduw eich bendithio yn ystod y tymor sanctaidd hwn ac yn y flwyddyn sydd i ddod.  

